
2020 թվականի  _______-ի      N_____Ա

    ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ

Համաձայն Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին հավելվածի 3-րդ և 57-րդ կետերի՝ Հայաստանի Հանրապետության կառավարությունը որոշում է. 
1. Թույլատրել Հայաստանի Հանրապետության ոստիկանությանը «Կրտսեր Ալեքսանյան և որդիներ» սահմանափակ պատասխանատվությամբ ընկերության հետ 2017 թվականի դեկտեմբերի 18-ին կնքված N ՀՀ ԿԱ Ո ԳՀԾՁԲ-2017/Ծ/91 ծածկագրով պայմանագրում կատարել փոփոխություն՝ պայմանագրի N 1 հավելվածում նախատեսված ծրագրային ապահովման սպասարկման ծառայությունների մատուցման վերջնաժամկետը սահմանելով մինչև 2021 թվականի հուլիսի 1-ը ներառյալ:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ	                                             	Ն.ՓԱՇԻՆՅԱՆ                                                                                                        
                ՎԱՐՉԱՊԵՏ                                                                                               
                                                                                                                  «____»_______2020թ.
 ք.Երևան
	







ՏԵՂԵԿԱՆՔ – ՀԻՄՆԱՎՈՐՈՒՄ
 «Գնման  պայմանագրում փոփոխություն կատարելու 
թույլտվություն տալու մասին» ՀՀ կառավորության որոշման նախագծի վերաբերյալ


1. Անհրաժեշտությունը
Պայմանավորված է ոստիկանության համակարգում հաշվապահական հաշվառման և ֆինանսական հաշվետվությունների օրենքով պարտադիր նոր համակարգի՝ ՀՀ  հանրային հատվածի հաշվապահական հաշվառման ստանդարտի ներդրման գործընթացը ավարտին  հասցնելու հանգամանքով:

2. Առկա իրավիճակը, խնդիրները և կարգավորման բնույթը
ՀՀ ոստիկանության համակարգում հաշվապահական հաշվառման նոր համակարգի ներդրման աշխատանքները, ՀՀ ֆինանսների նախարարի 2014թ-ի հուլիսի 23-ի N 463-Ն հրամանով հաստատված ժամանակացույցի համաձայն, մեկնարկել է 2018 թվականի տարեսկզբից և դեռևս գտնվում է կատարման ընթացքում։ Պատճառը համակարգչային ծրագրի մշակման և փորձնական գործարկման ընթացում ծագած՝ հիմնականում անձնակազմի հետ տարվող հաշվարկներում կադրային և հաշվապահական հաշվառման  տվյալաների համապարփակ և կանոնավոր համադրումների դեռևս չլուծված խնդիրներն են։ 
 Այդ տվյալների համադրելիության ապահովման ուղղությամբ 2018-2019թթ-ին կատարվել են մեծածավալ աշխատանքներ։ Մշակվել և համակարգում ներառվել են լրացուցիչ ծրագրային միջոցներ, այդ թվում միջանկյալ տվյալների շտեմարան՝ գոյություն ունեցող բոլոր տվյալները, անկախ նրանց ամբողջական լինելու հանգամանքից, տեղափոխելու, միասնականացնելու և դրանից հետո հիմնական տվյալների շտեմարանում տեղակայելու համար: Լրացումներ և ճշգրտումներ են կատարվել կադրային հաշվառման համակարգում այնտեղից ստացվող տեղեկատվության ամբողջականությունն ու ճշտությունն ապահովելու համար և այլն:
Անցած ժամանակահատվածում ըստ էության ապահովվել է նաև տարածքային ստորաբաժանումների տեղեկատվությունը իրական ժամանակի ռեժիմում՝ էլեկտրոնային եղանակով փոխանցման համար անհարժեշտ կապուղիների ստեղծումը (այժմ ընթանում է ոստիկանության Երևան քաղաքի վարչության ենթակա առանձին բաժինների  ֆինանսական ծառայությունները համակարգչային ներքին ցանցին միացման աշխատանքները)։
Հնարավոր հակիրճությամբ նշված և մի շարք այլ՝ ընթացքում առաջացող աշխատանքների կատարումը հնարավոր եղավ ապահովել ՀՀ կառավարության 29.03.2019թ.-ի № 329-Ա որոշմամբ նոր համակարգի ներդրման ժամկետը մինչև 2019թ-ի հոկտեմբերի 1-ը, իսկ այնուհետև՝ ՀՀ կառավարության 05․12․2019թ․-ի № 1724-Ա որոշմամբ՝ մինչև 2020 թ-ի սեպտեմբերի 1-ը երկարաձգելու արդյունքում:
Այդուհանդերձ, սահմանված ժամկետում համակարգում հաշվապահական հաշվառման և ֆինանսական հաշվետվությունների նոր համակարգի ներդրման  գործընթացն ամբողջությամբ ավարտին հասցնել չի հաջողվում քանի որ․
· դեռևս շարունակվում են աշխատանքները կադրային հաշվառման տվյալաներում  1-ից տարբեր դրույքով աշխատողների դրույքի, արձակուրդների ժամանակաշրջանների և չօգտագործված արձակուրդային օրերի մասին տվյալները նշելու, ծառայողների (աշխատողների) անձնական գործերից  զինվորական և քաղաքացիական ստաժները տարանջատելու հիմնական ուղղություններով,
· ծրագրավորողների կողմից իրականացվող աշխատանքները Covid-19-ով պայմանավորված  ըստ էության ընդհատվեցին շուրջ 4 ամիս ժամկետով։ 
Նկատի ունենալով․
1)  ոստիկանության համակարգում հաշվապահական հաշվառման և ֆինանսական հաշվետվությունների օրենքով պարտադիր նոր համակարգի ներդրման ընթացքը (անցած ժամանակաշրջանի փորձը), 
2) ոստիկանության ստորաբաժանումների կենտրոնացված հաշվապահական հաշվառում վարելու հնարավորություն ընձեռնող միասնական էլեկտրոնային միջավայրի և ներկայացվող պահանջներին լիարժեք բավարարող համակարգչային ծրագրի ըստ էության առկայությունը, 
	նպատակահարմար է համարվում անձնակազմի հետ տարվող հաշվարկների ճշտությունը, մասնավորապես՝  դրույքաչափերի նշումը, աշխատավարձերի բնականոն աճի հաշվարկները, ստաժի հաշվարկը, վերջնահաշվարկների կատարումը յուրաքանչյուր դեպքում (հիմնարկում) ապահովել  հաշվապահների լրացուցիչ միջամտության միջոցով։
Դա հնարավոր է ապահովել, մինչև կադրային հաշվառման տվյալների համապատասխանության ապահովումը, ոստիկանության հիմնարկներում հաշվապահների հաստիքները պահպանելու (նախատեսվող կրճատումները հետաձգելու) և որոշակի  լրացուցիչ ծրագրային լուծումների միջոցով։ 
Ըստ այդմ, որոշման նախագծով առաջարկվում է Պայմանագրի վերջնաժամկետ սահմանել 2021 թվականի հուլիսի 1-ը, հաշվի առնելով նաև, որ համակարգի ներդրման աշխատանքների երկարաձգումը տվյալ դեպքում ևս կապված չէ այն մշակող և ներդնող «Կրսեր Ալեքսանյան և որդիներ» ՍՊԸ-ի պայմանագրային պարտավորությունների ոչ պատշաճ կատարման հետ և առկա է նաև Պայմանագրի գործողության առաջարկվող երկարաձգման ժամկետի համար համապատասխան բանկային երաշխիք։

	3. Որոշման նախագիծը մշակած մարմինը :
Նախագիծը մշակվել է ՀՀ ոստիկանության կողմից :
	
4. Ակնկալվող արդյունքը
ՀՀ ոստիկանության համակարգում հաշվապահական հաշվառման նոր համակարգին պատշաճ անցման ապահովում, այդպիսով՝ առկա սահմանափակ միջոցները (ռեսուրսները) խնայողաբար և արդյունավետ օգտագործելու նպատակով որոշումների ընդունմանն անհրաժեշտ տեղեկատվության լիարժեքության, արժանահավատության և իրական ժամանակի ռեժիմում տիրապետման իրական հնարավորության ընձեռում: 


	 

										ՀՀ  ոստիկանություն 

«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


      Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին» որոշման ընդունման դեպքում Հայաստանի Հանրապետության պետական բյուջեում եկամուտների և ծախսերի փոփոխություններ չեն նախատեսվում: 

«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 


Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին» որոշման ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանա: 



ՀՀ ՈՍՏԻԿԱՆՈՒԹՅՈՒՆ

